
GOUVÈNÈ CUOMO AP BAY YON DISKOU SOU FIZIYAD NAN TEXAS, 

MINNESOTA, & LOUISIANA 
 

Cuomo: "Move lespri Etazini yo ap defye bon zanj yo" 
 

Nan yon apèl pou Inite Nasyonal, Gouvènè Cuomo mande pou yon pilònn World 
Trade Center limen nan koulè Wouj, Blan, ak Ble 

 
Mande pou drapo yo ki sou bilding Gouvènman Eta flote a mwatye 

 
Byen bonè jodia, Gouvènè Andrew M. Cuomo te bay yon diskou sou resan fiziyad ki te 
fèt nan Dallas, Texas e lapolis te enplike nan fiziyad nan Baton Rouge, Louisiana, ak 
Falcon Heights, Minnesota. Gouvènè a te bay diskou a nan yon aktivite ki pa gen rapò 
avèk evènman nan Utica. 
 
Nan yon apèl pou Inite Nasyonal, Gouvènè Cuomo mande pou yon pilònn 408-pye 
World Trade Center limen nan koulè Wouj, Blan, ak Ble. Pon Lapè ki konekte Etazini 
avèk Canada nan Buffalo, NY pral limen tou nan koulè wouj, blan ak ble aswè a sou 
demann Gouvènè a. Gouvènè a te mande tou pou drapo yo ki sou bilding Gouvènman 
Eta flote a mwatye nan memwa viktim fiziyad yo. 
 
VIDEYO deklarasyon Gouvènè a disponib sou YouTube la  ak nan fòma TV-quality 
(h264, mp4) la. 
 
Vèsyon odyo deklarasyon Gouvènè a disponib  la. 
 
Wap jwenn yon transkripsyon rapid sou diskou Gouvènè a disponib anba: 
 
Kite m pran yon titan anvan m kòmanse pale sou sijè jodia. Sa a te yon peryòd ki lèd 
nan peyi sa a. Nan mwa ki sot pase yo, nou te wè kolè, fristrasyon, angwas epi moun 
yo vin mal deplizanpli. Ou ka santi l nan anviwonman politik la. Men nan jou ki sot pase 
yo sa te vin espesyalman twoublan. Te gen zak vyolans ki te aparaman ineksplikab. Sa 
ki te pase nan Louisiana, lanmò la, Minnesota, epi yè swa yo te tire douz ajan lapolis 
nan Dallas, Texas.  
 
Yo dwe toujou jwenn detay sou kimoun ak poukisa yon moun ta fè yon zak malad ak 
fou konsa. Men premye enfòmasyon an sijere ke li te gen rapò avèk lanmò pase yo ak 
kolè ansanm avèk tansyon ant lapolis ak kominote a.  



Haitian Creole 

 
Ou konnen, wap gade sa kap pase pandan dènye jou yo, e ou gen santiman ke move 
lespri Etazini yo ap defye bon zanj yo. Mwen panse peyi sa, takou yon moun, pwen fò 
nou kapab feblès nou, pi gwo fòs nou kapab pi gwo feblès nou. Pi gwo pwen fò peyi sa 
se divèsite l – nou pa yonsèl ras, yonsèl relijyon. Nou soti nan diferan kote toupatou nan 
mond lan. Nou nwa, nou blan, nou bren, tout oryantasyon seksyèl diferan, e nou fòme 
yonsèl koinote nan gwoup divèsifye sa, e plizyè gwoup fè fòs divèsite sa. Sa se 
esansyèl de sa nou ye. Divèsite sa. Wi, nou diferan. Lè wap eseye fè diferans sa yo vini 
yon feblès, ou ale dirèkteman nan nwayo de sa peyi sa ye, e se tansyon sa ou santi la 
kounye a. Nou se yonsèl pèp.  
 
Nou se yonsèl peyi. Nou se yonsèl eta. Nou selebre diferans yo, e nou selebre divèsite 
a. Nou te soti osi lwen paske nou te santre sou kominote yo ansanm avèk resanblans 
yo non pa sou diferans yo. Nou jwenn fason pou nou bati pon e nou pap bati miray pami 
yon lòt. Vin jwenn avèk m, tanpri. An nou pran yon moman silans pou moun ki te pèdi 
lavi yo pandan jou ki sot pase yo, e pou moun sila yo ki te enkline, an nou di yon lapriyè 
ke sa ki pi mal la dèyè nou. 

